
  North West Balkans

Dugoročni ciljevi

Projekat teži izgradnji održivog obrazovnog modela koji će
učenike ne samo informisati o ekološkim principima, već ih i
motivisati da postanu ambasadori očuvanja okoliša.
Uključivanjem učenika u praktične aktivnosti, projekat
doprinosi razvoju njihove odgovornosti prema okolišu.

"Škole kao zelene zone" predstavljaju platformu za razvoj
svijesti o ekološkim pitanjima, i pozivaju sve učesnike da
preuzmu aktivnu ulogu u zaštiti naše planete. Učenici su kroz
ovaj projekat usvojili važnu lekciju da i male akcije mogu imati
veliki uticaj na očuvanje životne sredine, što je važna poruka
koju nose u svoje zajednice i budućnost.

ŠKOLE KAO ZELENE ZONE – POVEĆANJE
SPREMNOSTI NA KLIMATSKE PROMJENE U
OBRAZOVNOM SEKTORU U BOSNI I HERCEGOVINI

Projekat "Škole kao zelene zone" predstavlja stratešku
inicijativu usmjerenu ka ekološkom obrazovanju mladih
generacija u Bosni i Hercegovini, sa osnovnim ciljem
podizanja ekološke svijesti i pripreme za klimatske
promjene. Projekat je obuhvatio 10 škola u Sarajevskom
kantonu, gdje je obrazovanje usmjereno ka osnaživanju
učenika da postanu aktivni učesnici u ekološkim
inicijativama svojih zajednica. Kroz radionice i kreativne
kampanje, 5833 učenika i 687 obrazovnih radnika dobili
su priliku da se upoznaju sa principima reciklaže, očuvanja
okoliša i aktivnog djelovanja u borbi protiv zagađenja
zraka. Poseban naglasak stavljen je na praktične sesije,
gdje su učenici kroz interakciju i kreativne aktivnosti
razvijali svijest o značaju svog doprinosa očuvanju životne
sredine.

Edukativni segment projekta uključuje seriju radionica i
edukativnih kampanja, gdje se učenici upoznaju sa
ključnim aspektima reciklaže, očuvanja okoliša, i
klimatskih promjena. Učenici su izrađivali predmete od
recikliranog materijala, pokrenuli školske modne revije sa
odjećom od recikliranih materijala i postavili izložbe
dekorativnih i praktičnih predmeta. Time su demonstrirali
svoju predanost okolišu, ali i sposobnost da svoje znanje i
entuzijazam prenesu na širu zajednicu.

S ciljem jačanja kapaciteta škola, projekat je obezbijedio
značajne resurse, uključujući kante za reciklažu,
prečišćivače zraka, mjerače zagađenosti, kao i didaktički
materijal koji podstiče interaktivno i praktično učenje.

